









ინდიკატორების პასპორტის შემუშავების ინსტრუქცია


პოლიტიკის დაგეგმვის, მონიტორინგისა და შეფასების სახელმძღვანელო
დანართი 3







შესავალი
წინამდებარე დამხმარე სახელმძღვანელო დოკუმენტი განკუთვნილია საჯარო მოხელეებისთვის საქართველოში პოლიტიკის დაგეგმვისა და კოორდინაციის სისტემის ფარგლებში სტრატეგიის ან, ცალკეულ შემთხვევაში, სექტორული სამოქმედო გეგმის შემუშავების პროცესში გავლენისა და ამოცანის შედეგის ინდიკატორების პასპორტის მოსამზადებლად.
სტრატეგიის სწორად დასაგეგმად და მისი ეფექტურობის გასაზომად მნიშვნელოვანია ინდიკატორების პასპორტის შემუშავება. ინდიკატორების პასპორტის შემუშავების მიზნებია:
· შედეგზე ორიენტირებული დაგეგმვის პროცესის უზრუნველყოფა;
· გრძელვადიანი და საშუალოვადიანი შედეგების გაზომვის დეტალური ინსტრუმენტების შემუშავება;
· გამარტივებული მონიტორინგისა და შეფასების პროცესი;
· მიღწეული პროგრესის მარტივად და გამჭვირვალედ გაზომვა;
· პოლიტიკის დაგეგმვის პროცესის ინსტიტუციური მეხსიერების უზრუნველყოფა.
ინდიკატორების პასპორტი უნდა მოიცავდეს ყველა დეტალურ ინფორმაციას თითოეული ინდიკატორის შესახებ. ინდიკატორების პასპორტი მუშავდება თითოეულ გავლენის (Impact) და ამოცანის შედეგის (Outcome) ინდიკატორებთან დაკავშირებით. პასპორტის შემუშავება აქტივობის შედეგის ინდიკატორისთვის არ არის რეკომენდებული

ინდიკატორების პასპორტის შაბლონი და ინსტრუქცია
	ინდიკატორის დასახელება (title of the indicator)
	1

	ინდიკატორის ტიპი 
(level of the indicator)
	გავლენის (Impact)
	ამოცანის შედეგის (Outcome)

	
	2
	3

	ინდიკატორის კავშირი სტრატეგიის მიზანთან /  ამოცანასთან (Link of indicator to Goal/Objective of a strategy)
	4

	ინდიკატორის აღწერა (Description of the Indicator) 
	5

	დადასტურების წყარო (Source of Verification/Data)
	6

	შესაგროვებელი მონაცემები (Data to be collected)
	7

	მონაცემების შეგროვებაზე პასუხისმგებელი უწყება (Entity responsible for data collection)
	8

	მონაცემების შეგროვების სიხშირე (Frequency of data collection)
	9

	მეთოდოლოგია (Methodology)
	10

	ინდიკატორის მაჩვენებლები (Indicator Values)
	
	საბაზისო (Baseline)
	სამიზნე (Target)

	
	
	
	შუალედური (mid-term)
	საბოლოო
(final)

	
	წელი (Year)
	11
	13
	15

	
	მაჩვენებელი (Value)
	12
	14
	16

	ინსტრუქცია

	#
	განმარტება
	სავალდებულოობა

	1
	[bookmark: _GoBack]ინდიკატორის დასახელება - ინდიკატორის ის დასახელება, რომელიც წარმოდგენილია სტრატეგიის დოკუმენტის ლოგიკურ ჩარჩოში
	დიახ

	2
	ინდიკატორის ტიპი - მოინიშნოს თუ გავლენის ინდიკატორია აღწერილი
	დიახ

	3
	ინდიკატორის ტიპი - მოინიშნოს თუ ამოცანის შედეგის ინდიკატორია აღწერილი
	დიახ

	4
	ინდიკატორის კავშირი სტრატეგიის მიზანთან /  ამოცანასთან - მიეთითოს სტრატეგიის დოკუმენტში წარმოდგენილ რომელ კონკრეტულ მიზანს თუ ამოცანას ესადაგება ეს კონკრეტული ინდიკატორი
	დიახ

	5
	ინდიკატორის აღწერა - დეტალური აღწერა იმის თუ კონკრეტულად რას ზომავს ინდიკატორი;
	დიახ

	6
	დადასტურების წყარო - ინფორმაცია იმის შესახებ, სად და როგორ უნდა შეგროვდეს ინდიკატორისთვის საჭირო მონაცემები;
	დიახ

	7
	შესაგროვებელი მონაცემები - ნებისმიერი ტიპის მონაცემი (იქნება ის რაოდენობრივი თუ ხარისხობრივი), რომელიც უნდა შეგროვდეს ინდიკატორის ეფექტურობის გასაზომად (სარეკომენდაციო);
	არა

	8
	მონაცემების შეგროვებაზე პასუხისმგებელი უწყება - უწყება  რომელიც ვალდებულია აღნიშნული მონაცემების შეგროვებაზე. ანგარიშგების დროს ამ უწყებამ საკოორდინაციო მექანიზმს უნდა მიაწოდოს ინფორმაცია ამ კონკრეტული ინდიკატორის შესრულებაზე;
	დიახ

	9
	მონაცემების შეგროვების სიხშირე - რა პერიოდულობით ხდება ინდიკატორთან დაკავშირებული მონაცემების შეგროვება პასუხისმგებელი უწყების მიერ;
	არა

	10
	მეთოდოლოგია - ინდიკატორის გამოთვლის ობიექტური მეთოდოლოგიის დეტალური აღწერა, რომელიც საბოლოო ჯამში უნდა იძლეოდეს ინდიკატორის მაჩვენებლის მიღების საშუალებას. რაოდენობრივი ინდიკატორის შემთხვევაში ეს შეიძლება იყოს კონკრეტული ფორმულა, ხოლო ხარისხობრივი ინდიკატორის შემთხვევაში სხვადასხვა მიზნის/ამოცანის შემადგენელი ელემენტების შეჯერებული მაჩვენებლების ჯამი (დეტალურად განხილულია მე-2 დანართში).
	დიახ

	11
	ინდიკატორის საბაზისო წელი - მიეთითოს სტრატეგიის დამტკიცების ან მისი წინა წელი (დამოკიდებულია მონაცემების შეგროვების პერიოდზე). მაგალითად, სტრატეგია, რომელიც იმოქმედებს 2020-2030 წლების განმავლობაში  ინდიკატორის საბაზისო წლად  მოცემული უნდა მიეთითოს 2020 (ან 2019) წელი;
	დიახ

	12
	ინდიკატორის საბაზისო მაჩვენებელი - მიეთითოს ინდიკატორის მაჩვენებელი მე-11 უჯრაში იდენტიფიცირებული საბაზისო წლისთვის;
	დიახ

	13
	ინდიკატორის შუალედური წელი (წლები) - მიეთითოს ის წელი (წლები), როდესაც  (გავლენის ან ამოცანის შედეგის) შუალედური სამიზნე მაჩვენებელი შეფასდება. აღნიშნული უჯრის შევსება უნდა მოხდეს სახელმძღვანელოში მოცემული სტანდარტის შესაბამისად. (შესაბამისი ველების დამატებით, საჭიროების შემთხვევაში).
	არა (სავალდებულო მხოლოდ სახელმძღვანელოში გათვალისწინებულ შემთხვევაში)

	14
	ინდიკატორის შუალედური სამიზნე მაჩვენებელი - მიეთითოს (ამოცანის შედეგის ან გავლენის) ინდიკატორის შუალედური სამიზნე მაჩვენებელი მე-13 უჯრაში იდენტიფიცირებული წლ(ებ)ისთვის (შესაბამისი ველების დამატებით, საჭიროების შემთხვევაში).
	არა (სავალდებულო მხოლოდ სახელმძღვანელოში გათვალისწინებულ შემთხვევაში)

	15
	ინდიკატორის საბოლოო წელი - მიეთითოს სტრატეგიის მოქმედების დასრულების საბოლოო წელი. მაგალითად, სტრატეგია, რომელიც იმოქმედებს 2020-2030 წლების განმავლობაში ინდიკატორის საბოლოო წლად მიეთითება 2030 წელი;
	დიახ

	16
	ინდიკატორის საბოლო სამიზნე მაჩვენებელი -  უნდა მიეთითოს (ამოცანის შედეგის ან გავლენის)  ინდიკატორის მაჩვენებელი მე-15 უჯრაში იდენტიფიცირებული საბოლოო წლისთვის.
	დიახ







image1.png




image2.png




image3.png




image4.png




